
P R O G R A M 

ISPITIVANJA PROBNIM OPTEREĆENJEM MOSTA 

1. Osnovni podaci o objektu

2. Primjena tehničkih propisa

Pri ispitivanju mosta probnim opterećenjem koristiti sljedeće tehničke propise: 

−  JUS U.M1.046, Ispitivanje mostova probnim opterećenjem 

−  MEST EN 1991-2: Eurokod 1 - Dejstva na konstrukcije – Dio 2: Saobraćajno 

opterećenje na mostovima 

−  MEST standardi za projektovanje beonskih konstrukcija 

Glavnu rasponsku konstrukciju čini pločasti armiranobetonski poprečni presjek visine 
d=1.0m uz zadebljanje sa donje strane na d=1.3m iznad srednjih stubova i kod oporaca, 
ukupne širine 8.50 m od čega su konzolni prepusti po 1.35 m, sa obije strane, promjenljive 
debljine od 22cm do 30 cm. 

Oporci su projektovani kao masivni elementi, visina oporca O1 je 7.3 m iznad gornje 
kote temeljne naglavnice čija je debljina 1.2 m, dok je visina oporca O2 je oko 5.3 m iznad 
gornje kote temeljne ploče. Temeljne ploče oporaca su debljine 1.20 m i dimenzija 6.8x5.2 
m.  Srednji stubovi su fundirani na temeljnoj ploči debljine 1.20 m i dimenzija 6.8x4.0m.

Krilni zidovi oporaca su takve geometrije da obezbijede glatko uklapanje kegle sa 
okolnim terenom. Krilni zidovi su debljine 50cm. 

Veza sa nasipom je ostvarena preko krilnih zidova koji su paralelni sa pravcem 
mosta, i njihova geometrija je takva  da obezbijede glatko uklapanje kegle sa okolnim 
terenom. Krilni zidovi su debljine 50cm, dok su čeoni zidovi oporaca debljine 130cm. 

Između krilnih zidova na obije strane mosta predviđena je prelazna ploča debljine 
25cm, u svemu prema grafičkoj dokumentaciji. 

Srednji stubovi su pravougaonog poprečnog presjeka 5.3x1.0 m sa zaobljenjima ivica. 
Visine su 8.5m i 8.0m od gornje ivice rasponske konstrukcije. Fundirani su na temeljnoj 
ploči debljine 1.2 m i dimenzija 4.0x6.8 m. 

Ukupna dužina mosta zajedno sa krilnim zidovima iznosi 6.85+50+4.85 =61.7m.
Širina saobraćajnog profila na mostu iznosi 8.50m, i čine ga kolovozne trake širine po 

275 cm i pješačka staza sa obije strane širine pod 150cm.  
Na objektu je predviđena izrada asfaltnog kolovoznog zastora u dva sloja. Preko 

betonske kolovozne ploče izvodi se hidroizolacija u punoj širini. Ukupna debljina asfalta i 
hidroizolacije iznosi d=10cm. 

Previđena je izgradnja rasponske konstrukcije na klasičnoj fiksnoj skeli, livenjem na 
licu mjesta. Ova skela je određena zbog male visine prepreke. 



3. Procedura ispitivanja

Ispitivanje mosta sprovesti u svemu prema JUS U.M1.046. Prije ispitivanja potrebno je 
uraditi projekat ispitivanja sa tačnim opisom svih procedura, izborom veličine i položaja 
probnog opterećenja, dopunskim proračunima konstrukcije na dejstvo tih opterećenja, 
izborom mjerne tehnike, šemama opremanja mjernih mjesta. Saglasnost na projekat 
ispitivanja daje glavni projektant mosta. Ovim programom se ističu posebni zahtjevi 
projektanta koje treba ispuniti kao minimum pri ispitivanju mosta. 

3.1. Probno opterećenje 

Efikasnost probnog opterećenja u kritičnim presjecima nosača rasponske konstrukcije 
ne treba da bude manja od 0.70. Položaj vozila treba tako odrediti da se izazovu 
maksimalni ugibi u mjerodavnom presjeku u sredini raspona. Prije ispitivanja obavezno 
odrediti osovinske pritiske vozila sa teretom, mjerenjem na atestiranoj kolskoj vagi. 

3.2. Mjerne veličine i mjerna mjesta 

3.2.1 Vertikalni ugibi rasponske konstrukcije 

Za svaki karakteristični slučaj, vertikalne ugibe prije, u toku i nakon dejstva probnog 
opterećenja treba mjeriti u dovoljnom broju presjeka tako da se pouzdano može nacrtati 
deformaciona linija, kako u podužnom, tako i u poprečnom preesjeku mosta. U svakom 
poprečnom presjeku mosta ugibe treba mjeriti u tri tačke: na krajevima konzola i u 
osovini mosta. Izabrati geodetsku metodu sa greškom mjerenja manjom od 0.5 mm. 

3.2.2 Horizontalna pomjeranja 

Horizontalna pomjeranja mjeriti na krajevima mosta. Pomjeranja mjeriti u pokretnom 
pravcu ugibomjerima - komparater satovima najmanjeg podatka 1/100 mm. 

3.2.3 Naprezanja - dilatacije 

Dilatacije u betonu nije potrebno mjeriti. 

3.2.4 Dinamičke karakteristike konstrukcije 

Potrebno je ispitivati i mjeriti dinamičke karakteristike mosta pri dinamičkom probnom 
opterećenju za različite brzine kretanja vozila 30 km/h, 50 km/h i 70 km/h – vertikalne 
dinamičke ugibe rasponske konstrukcije i dinamički koeficijent, ubrzanje konstrukcije i 
periode oscilovanja. Takođe, pri kretanju vozila navedenim brzinama, potrebno je 
procijeniti uticaj eventualnih vibracija na psihološki utisak prolaznika i izvesti zaključke. 

3.2.5 Makroskopski pregled objekta 

Prije, u toku i nakon ispitivanja probnim opterećenjem potrebno je detaljno vizuelno 
pregledati sve djelove mosta i formirati odgovarajuću pisanu i foto dokumentaciju. 

4. Elaborat o ispitivanju

Elaborat o ispitivanju mosta probnim opterećenjem treba da sadrži sve elemente 
predviđene JUS U.M1.046, sa jasnom ocjenom podobnosti objekta za preuzimanje 
projektovanih uticaja. 

Odgovorni projektant,U Podgorici, 
Novembar, 2025.g.

Darko Ognjenović, spec.sci.građ.

